
1. Սույն հավելվածով կարգավորվում են հարկային մարմնի կողմից օտար-

երկրյա պետությունների (տարածքների) իրավասու մարմիններին (այսուհետ՝ 

հաշվետու պետություններ) տրամադրված, ինչպես նաև հաշվետու պետություն-

ներից հարկային մարմին ստացված ֆինանսական հաշիվների վերաբերյալ տեղե-

կությունների (այսուհետ՝ տեղեկություններ) պահպանության հետ կապված հարա-

բերությունները: 

2. Տեղեկությունների պահպանությունն իրականացվում է հարկային մարմնի 

կողմից և պահպանվում է օրենսդրությամբ սահմանված կարգով և ժամկետնե-

րում, բայց ոչ պակաս, քան հինգ տարի ժամկետով: 

3. Հարկային մարմինը ապահովում է տեխնիկական միջոցների կիրառումը 

և կազմակերպչական աշխատանքների իրականացումը, որոնք անհրաժեշտ են 

տեղեկությունների՝ սույն հավելվածով սահմանված պահանջներին համապա-

տասխան պահպանությունն ապահովելու համար։ 

4. Տեղեկատվությունների նկատմամբ կիրառվում են՝ 

1) «Ֆինանսական հաշիվների վերաբերյալ տեղեկությունների ավտոմատ 

փոխանակման մասին» համաձայնագրի 5-րդ հոդվածով նախատեսված տեղեկու-

թյունների գաղտնիության պահպանման և տվյալների պաշտպանության երաշ-

խիքները. 

2) անձնական տվյալների պաշտպանության և գաղտնիք համարվող տեղե-

կությունների պահպանության՝ Հայաստանի Հանրապետության օրենսդրությամբ 

սահմանված պահանջները։  

5. Տեղեկությունների պահպանությանը ներկայացվող պահանջներն են՝ 

1) յուրաքանչյուր հաշվետու պետության համար ձևավորված տվյալների 

փաթեթը համակարգի միջոցով փոխանցելուց առաջ հարկային մարմինն իրակա-

նացնում է դրա կոմպրեսիա և գաղտնագրում՝ կիրառելով թվային ստորագրման 

համար նախատեսված անձնական բանալին և գաղտնագրման համար նախա-

տեսված համապատասխան հանրային բանալին. 

2) հաղորդագրության թվային ստորագրումն իրականացվում է հարկային 

մարմնի անձնական բանալու միջոցով, ապահովելով դրա ամբողջականությունը և 

իսկությունը, իսկ հաշվետու պետությունը ստուգում է ստորագրությունը հարկային 

մարմնի հանրային բանալու միջոցով՝ հաստատելով ուղարկողի ինքնությունը. 

3) գաղտնագրումն իրականացվում է յուրաքանչյուր հաշվետու պետության 

համար նախատեսված հանրային բանալու միջոցով, իսկ գաղտնազերծումն իրա-

կանացվում է համապատասխան հաշվետու պետության անձնական բանալու 

միջոցով՝ ապահովելով, որ միայն ստացող հաշվետու պետությունը կարող է 

վերծանել տվյալների փաթեթը. 

4) համակարգի միջոցով տվյալների փաթեթը ստանալիս հարկային մար-

մինն իրականացնում է ուղարկող հաշվետու պետության ինքնության ստուգում՝ 

կիրառելով վերջինիս հանրային բանալին, և կատարում է տվյալների գաղտնա-

զերծում՝ կիրառելով իր անձնական բանալին։ 

